
世尊藥師琉璃光 曾發弘深十二願
依佛慈悲攝授力 一切眾生悉成就
唯願佛法常熾盛 普令有情得安樂
無明煩惱總消除 速成無上菩提道

頂禮供養歸依，應供正等正覺藥師琉璃光王如來，與其眷屬菩薩。
                日光遍照、月光遍照等、無量菩薩。
勝體昭煥同帝青寶色  相好光明千日熾虛空  普遍寂樂成就分別性
世尊藥師勝身我敬禮  法語宣布聆如琴千弦  清淨梵音種種所化意
普令充足善解法海藏  世尊藥師妙語我敬禮  若有意者智慧法海間
無緣大悲波浪所興動  一切願海佛事自成就  世尊藥師勝意我敬禮

我今念誦祕密咒   普遍三界得清淨  願我生中除業障
福德圓滿利有情   生生世世恒受持  四恩眾生共成佛


